Shahararren Dan Wasan Kwallon Kwando Na
NBA Ejike Ugboaja Na Koyar Da Matasa
Dabarun Motsa Jiki

Masu halartar bitar Kwallon Kwando da Ejike Ugboaja, ke koyarwa.

Ranar 28 ga watan Mayun 2012, Mataimakin Jami’in Harkokin Jakadanci, a
Ofishin Jakadancin Kasar Amirka, ya yi jawabi ga ‘ya’yan talakawan Nijeriya,
matasa, fiye da 80, daga ko’ina a Kasar nan, a wajen bitar koyar da Kwallon
Kwando da Kwallon Jari-ruga, ta shida, ta Asusun Ejike Ugboaja. Ya yi jawabi ga
daliban ne, game da muhimmancin ilmi da KirKiro abubuwan da za su taimaka wa
rayuwa, da kuma zabar hanya, mafi kyau, ta samar da makoma, da kuma bayanin
irin yadda ake samun iznin shiga Kasar Amirka, da amsoshin da daliban za su
amsa.

Wani shahararren dan wasan Kwallon Kwando na Kungiyar Cleveland Cavalier ne,
Ejike Ugboaja, wanda shine, dan wasan farko, a tarihi, na Gasar NBA, da ya fito
daga nahiyar Africa, ya kafa asusun. Manufar asusun ita ce, “Kara zimma da
taimakawa da kuma wadata matasan Nijeriya abubuwa da tanajin samun makoma,
wajen ganin sun cimma burinsu na harkokin ilmi da wasannin mota jiki.”

A bana, Asusun ya gudanar da bita har biyu, a garuruwan Uyo na Jihar Akwa Ibom
da kuma Abuja, inda daliban dake wasannin guje-guje da tsalle-tsalle, fiye da 400,



da suka wakilci jihohin Nijeriya takwas, suka halarta. Daliban da aka zabon, sun
halarta, sun kuma ji dadin irin damar da Kwararru suka ba su, ta Kara samun kaifin
basira da Kwarewa ga wasannin guje-guje da tsalle-tsalle. Daliban, har ila yau, sun
amfana da tarurruka, a zagayen Kasar nan, don musunta wadansu dabi’un dake
kawo tashe-tashen hankula a Kasa.



